PETERS, KLAUS (56): Et Pony op der Biihn [CD3 02]

Zom Hunderjohrige Jubildum vun de »Grol3e Kdlner« hatt ich minge Optredd met de Kélsche Rods-
bléser em Opernhaus. Der domalige Prdsident Heinz-Helmut Simon, da wollt unbedingk, dat mir met
enem Paukewage met vérre nem Pony dran op de Bihn kumme.

Dannsin extraRampe gebautwoode, domet mer met ddm Paukewage un ddm Pony op de Biihn kumme
kunnt. Ich wor opgerdg bes en de Hoorspetze. Ich han bestemmp der Ovend viirher en halve Flasch
Baldrian gedrunke.

Mer trecken en. Op da Biihn stundt der Kélner Mdnnergesangsverein, de Rud Funke, de Hellige
Knddchte un Magde, de Poppespiller vum Hdannesche-Theater, alles, wat Rang un Namen hatt, stundt
op da Bihn.

Mirtrecken en. DatPonyvorop. Mer stonn. Wat passeet? Bei unsem eeschte Ton hivwdat Pony der Stdtz
un kottelt op de Biihn, dvver nit nur dat! Op eimol ha' mer et dann och noch ruusche gehoot. Ungen em
Orchestergrave sol} et Giirzenichorchester. Alles en lang, alles Gala, dat wor en Galaveranstaltung, de
eeschte Galaveranstaltung zom Hundertjohrige Jubildaum vun der »GroRRe Kélner« . Un dann ha' mer et
Ruusche gehoot. Da hat dat vermaledeite Pony och noch en der Orchestergrave gepinkelt unich han
nor gedaach: “Har, loss mich hee stirve! Ich well jetz hee stirve. Loss sich e Loch opdun, ich médch
versinke.”

Ich kunnt dat nit begriefe, dat dat vermaledeite Pony dat alles gedon hatt. Ich kann gar nit mih sage,
wie di Auftredd gewise es, weil ich vill zo &rg domet beschéftig wor, nit viir Schamde en der Add zo
versinke. Avwver et wor wirklich esu.

